
	    Постановление
№__492____
	                    Карар
от «_14__»_____09_____2018 г.
	


Авыр тормыш хәлендә калган
 гражданнарга матди ярдәм күрсәтү турындагы 
нигезләмәне раслау хакында

“Россия Федерациясендә җирле үзидарәне оештыруның гомуми принциплары турында” 2003 нче елның 6 октябрендәге 131-ФЗ санлы Федераль законы, Россия Федерациясе Бюджет Кодексы, “Татарстан Республикасы Мамадыш муниципаль районы” муниципаль берәмлеге Уставы нигезендә, Татарстан Республикасы Мамадыш муниципаль районы Башкарма комитеты
к а р а р  б и р ә:  
       1. Авыр тормыш хәлендә калган гражданнарга матди ярдәм күрсәтү турындагы нигезләмәне расларга (кушымта № 1). 
       2. Авыр тормыш хәлендә калган гражданнарга матди ярдәм күрсәтү Эшче төркеме составын (килешү буенча)расларга (алга таба- эшче төркем) (кушымта №2).
       3. Авыр тормыш хәлендә калган гражданнарга матди ярдәм  күрсәтү Эшче төркеме эшчәнлеге тәртибен расларга. (кушымта №3)
       4. Әлеге карарны Татарстан Республикасы Мамадыш муниципаль районы рәсми сайтында һәм массакүләм мәгълүмат чараларында бастырып чыгарырга.
       5. Әлеге карарның үтәлешен контрольгә алуны Мамадыш муниципаль районы Башкарма комитеты җитәкчесенең беренче урынбасары М.Р.Хуҗаҗановка йөкләргә.



Җитәкче                                                                                              И.М. Дәрҗеманов















Татарстан  Республикасы Мамадыш
 муниципаль районы Башкарма комитетының
14.09.2018 ел, 492 нче номерлы карарына
 кушымта №1

Авыр тормыш хәлендә калган
 гражданнарга матди ярдәм күрсәтү турында 
нигезләмә


1. Әлеге Нигезләмәне җайга салу предметы 

        Авыр тормыш хәлендә калган гражданнарга матди һәм ашыгыч социаль ярдәм күрсәтү нигезләмәсе, Россия Федерациясе Бюджет кодексы нигезендә, Мамадыш муниципаль районы террриториясендә даими яшәүче аерым гражданнарга һәм гаиләләргә Мамадыш  муниципаль районы бюджетыннан (алга таба – район бюджеты) ашыгыч социаль ярдәм кирәк булган очракта матди ярдәм күрсәтү өчен акча бүлеп бирүне һәм матди ярдәм күрсәтү  буенча хокук мөнәсәбәтләрен җайга салуны көйли.

2. Гомуми нигезләмәләр
Төп төшенчәләр:
       1) матди ярдәм ул – авыр тормыш хәлендә калган гаиләләргә , авыр тормыш хәлендә калган ялгыз яшәүче гражданнарга , аларга бәйле булмаган төрле сәбәпләр аркасында авыр тормыш хәлендә калган аерым категориягә керүче гаиләләргә, ташламалы категориягә керүче   гражданнарга акчалата бирелә торган ярдәм чарасы;
 2)  авыр тормыш хәле – гражданин үзе генә мөстәкыйль рәвештә җиңеп чыга  алмый торган тормыш хәле (инвалидлык, өлкән яшьтә булу сәбәпле үз үзенә хезмәт күрсәтә алмау, авыру сәбәпле, ятимлек, караучысызлык, гаиләдәге конфликтлар, рәхимсез мөгаләмә);
3) кризислы хәл – гражданнарның даими яшәү урыны булган җирлектә табигый афәтләр, техноген үзенчәлекле гадәттән тыш хәлләр, авария, террористлык акты, пожар, көнкүреш газы шартлау яки башка төрле һәлакәт нәтиҗәсендә материаль югалтулар һәм җимерүләр мөмкин булган , кеше тормышына , сәламәтләгенә, әйләнә- тирә мөхиткә куркыныч яный торган шартлар барлыкка килү очрагы;
4) ашыгыч социаль ярдәм – авыр тормыш хәле яки кризислы хәл килеп чыккан очракта Россия Федерациясе гражданы булган, Мамадыш муниципаль районында даими яшәүче гражданнарга бер тапкыр акчалата ярдәм күрсәтү;
5) аз керемле гаилә – туганлык яки башкача үзара бәйләнгән затлар.  Аларга гаилә булып яшәүче һәм уртак хуҗалык алып баручы ир белән хатын, аларның балалары һәм әти- әниләре, баланы уллыкка алучылар, улыкка алынган балалар, бертуган абый  һәм сеңелләр , үги кыз яки уллары, аларга бәйле булмаган  сәбәпләр аркасында яшәү минимумы Татарстан Ресубликасында халыкның төп  социаль- демографик группалары  җан башына исәпләнгән суммадан азрак булган очракта.



1. Матди ярдәм алучылар булып торалар:
1) аз керемле гаилә һәм  аз керемле ялгыз яшәүче гражданнарга җан башына булган кереме аларга бәйле булмаган сәбәпләр аркасында халыкның төп социаль-демографик төркемнәре өчен (халыкның төп социаль-демографик төркемнәренә туры килә торган) Татарстан Республикасында билгеләнгән  яшәү минимумыннан азрак булса (яшәү минимумы күләме);
     2) пенсионерлардан торган гаилә һәм аз керемле ялгыз яшәүче пенсионердан   торган гаилә җан башына булган кереме аларга бәйле булмаган сәбәпләр аркасында халыкның төп социаль-демографик төркемнәре өчен (халыкның төп социаль-демографик төркемнәренә туры килә торган) Татарстан Республикасында билгеләнгән  яшәү минимумыннан азрак булса (яшәү минимумы күләме);
     3) Бөек Ватан сугышы ветераннарыннан торган һәм ялгыз яшәүче Бөек Ватан сугышы ветераныннан торган гаиләләргә, аларга бәйле булмаган сәбәпләр аркасында халыкның төп социаль-демографик төркемнәре өчен (халыкның төп социаль-демографик төркемнәренә туры килә торган) Татарстан Республикасында билгеләнгән  яшәү минимумыннан азрак булса (яшәү минимумы күләме);

    1.1. Ашыгыч социаль ярдәм алучылар булып торалар:

· ялгыз яшәүче, авыр тормыш ситуациясенә дучар булган гражданин, - авыр тормыш ситуациясенә дучар булган , Мамадыш муниципаль районында даими яшәүче, йорт хуҗалыгын мөстәкыйль алып баручы, аның белән бергә яшәү урынында теркәлгән башка туганнары булмаган, ашыгыч социаль  ярдәм күрсәтү максатларында  җан башына булган кереме Татарстанда билгеләнгән яшәү минимумыннан азрак булган гражданин;
· авыр тормыш ситуациясенә дучар булган гаилә - авыр тормыш ситуациясенә дучар булган, туганлык яки башкача үзара бәйләнгән бер торакта яшәүче һәм уртак хуҗалык алып баручы, ашыгыч социаль  ярдәм күрсәтү максатларында  җан башына булган кереме Татарстанда билгеләнгән яшәү минимумыннан азрак булган  затлар;
· даими яшәү урыны булган торак бинага (ишегалды корылмаларына) зыян китергән (юкка чыгуына китергән) кризис ситуациясенә дучар булган гражданин , - даими яшәү урыны булган торак бинага (ишегалды корылмаларына)зыян китергән (юкка чыгуына китергән) кризис ситуациясенә дучар булган , Мамадыш муниципаль районында даими  яшәүче, торак бинага (ишегалды корылмаларына) зыян китергән (юкка чыгуына китергән) кризис ситуациясенә дучар булган зат;
· даими яшәү урыны булган торак бинага (ишегалды корылмаларына)зыян китергән (юкка чыгуына китергән) кризис ситуациясенә дучар булган  гаилә , - даими яшәү урыны булган торак бинага (ишегалды корылмаларына)зыян китергән (юкка чыгуына китергән) кризис ситуациясенә дучар булган , Мамадыш муниципаль районында даими  яшәүче, торак бинага (ишегалды корылмаларына) зыян китергән (юкка чыгуына китергән) кризис ситуациясенә дучар булган затлар;
· сәламәтлегенә зыян китергән авыр тормыш ситуациясенә дучар булган гражданин – Мамадыш муниципаль районында даими  яшәүче, сәламәтлегенә зыян китергән кризис ситуациясенә дучар булган гражданин, - Мамадыш муниципаль районында даими яшәүче, сәламәтлегенә зыян китергән кризис   ситуациясенә дучар булган зат;
· кеше корбаннарына китергән кризис  ситуациясенә  дучар булган гаилә – Мамадыш муниципаль районында даими  яшәүче техноген аварияләр, террористик актлар, пожар, көнкүреш газы шартлау нәтиҗәсендә авыр тормыш  тормыш иптәше, балалары, әти- әниләре, һәлак булганнарның тәрбиясендә булган затлар.

3. Матди ярдәм (ашыгыч социаль ярдәм) күрсәтү тәртибе.

        3.1.Матди ярдәм күрсәтү (ашыгыч социаль ярдәм) яки аны бирүдән баш тарту Татарстан Республикасы Мамадыш муниципаль районы башкарма комитеты Эшче төркем утырышы Протоколы нигезендә чыгарылган Башкарма комитет карары белән башкарыла.
       3.2. Матди ярдәм күрсәтү (ашыгыч социаль ярдәм)район бюджетында шушы максатларда  каралган акчалар хисабыннан Мамадыш муниципаль район бюджетынан күрсәтелә.
         Мамадыш муниципаль районы Башкарма комитеты тарафыннан күрсәтелә торган матди ярдәм (ашыгыч социаль ярдәм) күләме, аны түләү билгеләнешен исәпкә алып, конкрет авыр тормыш ситуациясеннән чыгып индивидуаль якын килү юлы белән  1000 сумнан 10000 сумга кадәр билгеләнә. Матди ярдәм (ашыгыч социаль ярдәм) район бюджетында бу максатларга салынган  акчалар хисабыннан календарь елы дәвамында 1 тапкыр күрсәтелә.

4. Матди ярдәмне (ашыгыч социаль ярдәм) рәсмиләштерү тәртибе.
        4.1.Татарстан Республикасы Мамадыш муниципаль районы Башкарма комитеты (алга таба- Башкарма комитет) матди ярдәм күрсәтү буенча документларны кабул итүне Мамадыш муниципаль районы Башкарма комитеты бинасында. Мамадыш шәһәре, М. Җәлил урамы, 23/33 адресы буенча оештыра.
        4.2. Матди ярдәм алу өчен Мамадыш муниципаль районы Башкарма комитетына түбәндәге документлар тапшырыла:
а) Түләү билгеләү һәм ысулын күрсәтеп, матди ярдәм күрсәтү турында гариза (әлеге кушымтага 1№лы кушымта);
б) паспорт яки шәхесне раслаучы башка документ;
в) йорт кенәгәсеннән өземтә;
г) мөрәҗәгать итү ае алдыннан өч ай эчендә гаиләнең (бер торак урынында яшәү урыны булган туганлык һәм (яки) үзлекләре белән бәйле затлар) керемнәре турында мәгълүматлар;
д) пенсия таныклыгы;
е) күп балалы ана, күп балалы әти таныклыгы;
ж) балаларның туу турында таныклыгы;
з) никахлашу (аерылышу) турында таныклык;
и) үлү турында таныклык;
к) инвалидлык турында белешмә ИПР;
л) хезмәт кенәгәсенең күчермәсе (кадрлар бүлеге җитәкчесе тарафыннан  расланган барлык  битләр дә) (эшләмәүчеләр өчен);
м) СНИЛС;
н)  документларны яки милекне югалту мәсьәләсе буенча мөрәҗәгать итү фактын раслаучы Эчке эшләр органнары белешмәсе;
о)янгын, табигый бәла- каза булуы турында белешмә;
п) гамәлдәге күчемсез милек объектларына ЕГРНнан өземтә;
р) ЮХИДИ органнарыннан транспорт чараларының булмавы яки милкендә булуы турында белешмә.
     4.3.Гариза һәм документлар язмача яки электрон формада тапшырыла ала.
     4.4. Әлеге Нигезләмәнең 4.2. пунктында күрсәтелгән документлар мөрәҗәгать итүче тарафыннан тапшырылмаган очракта,Мамадыш муниципаль районы Башкарма комитеты тарафыннан мөстәкыйль рәвештә соратып алына ала.
     4.5. Эш төркеме тарафыннан тәкъдим ителгән мәгълүмат һәм документлар, шул исәптән мөрәҗәгать итүченең һәм аның гаиләсенең матди һәм мөлкәти хәлен өстәмә тикшерү юлы белән, матди-көнкүреш шартларын тикшерү актын төзү юлы белән тикшерелергә мөмкин. 

5.Керемнәрне исәпләү, җан башына уртача керем һәм матди ярдәм күләмен исәпләү тәртибе
5.1. Гаиләнең һәм ялгыз яшәүче гражданның керемнәре исәбен һәм җан башына уртача керемен исәпләү күрсәтелгән мәгълүматлар һәм тиешле документлар белән расланган матди ярдәм күрсәтү турында гариза нигезендә башкарыла,  ә кирәк булганда Эшче төркем тарафыннан төзелгән комиссия тикшерү чыгарырга хокуклы.
5.2.Гаилә кеременә яки ялгыз яшәүче гражданга закон нигезендә тәкъдим ителгән социаль ярдәм чаралары исәпкә алынмый:
 а) торак һәм коммуналь хезмәтләр өчен түләүгә компенсация (субсидияләр);
 б) торак һәм коммуналь хезмәтләр өчен түләү буенча ташламалар;
 в) айлык акчалата түләүләр (ЕДВ);
 г)инвалидларны техник тернәкләндерү чаралары һәм протез-ортопедик эшләнмәләр белән тәэмин итү чыгымнарын компенсацияләү;
д) Россия Пенсия фонды идарәсе тарафыннан эшкә сәләтсез булып китүчеләрне (инвалид гражданнар) карау сәбәпле эшләмәүче затларга булган түләүләр;
е) гамәлдәге законнар буенча билгеләнгән гаиләгә социаль пособиеләр һәм айлык акчалата түләүләр;
ж) социаль стипендияләр;
з) акчалата түләүләр һәм натураль ярдәм рәвешендә дәүләт социаль ярдәме турында Россия Федерациясе законнары нигезендә күрсәтелә торган дәүләт социаль ярдәме;
и) гамәлдәге законнарда билгеләнгән башка социаль ярдәм чаралары.
Түләнгән алиментлар суммасы гаилә кеременнән яки ялгыз яшәүче граждан кеременнән төшереп калдырыла.

6. Матди ярдәм күрсәтүнең вакыты һәм төрләре, акча күчерү тәртибе

6.1. Кирәкле документлар пакеты белән матди ярдәм (ашыгыч социаль ярдәм) күрсәтү турында гаризаны теркәү вакыты Башкарма комитетка кергән вакыттан алып 1 эш көне дәвамында гамәлгә ашырыла.
6.2.  Матди ярдәм (ашыгыч социаль ярдәм) күрсәтү турында язма гариза көннән соң 30 көн эчендә каралырга тиеш.
Башкарма комитеттагы документлар белән гаризаны теркәү. Аерым очракларда эшче төркем җитәкчесе карау вакытын кыскартырга яки озайтырга хокуклы ләкин 30 көннән дә артмаска тиеш. 
6.3. Матди ярдәм күрсәтү (ашыгыч социаль ярдәм) Мамадыш муниципаль районы Башкарма комитеты тарафыннан мөрәҗәгать итүченең шәхси счетына 10 эш көне эчендә акча күчерү юлы белән башкарыла.



7. Матди ярдәм билгеләүдән баш тарту.

7.1. Мөрәҗәгать итүче тарафыннан гаилә составы, керемнәр һәм аның (аның гаиләсенә) милек хокукындагы мөлкәте турында тулы булмаган һәм (яки) дөрес булмаган белешмәләр бирелгән очракта, шулай ук нигезләр булмаган очракта, эш төркеме мөрәҗәгать итүчегә матди ярдәм (ашыгыч социаль ярдәм) билгеләүдән баш тарта, бу хакта мөрәҗәгать итүчегә язма хәбәрнамә җибәрә.  
7.2. Матди ярдәм билгеләүдән баш тарту турында мөрәҗәгать итүче тарафыннан ТР Мамадыш муниципаль районы Башкарма комитетына яки судка шикаять бирелергә мөмкин.

8. Акчаларны исәпкә алу һәм контрольдә тоту

8.1. Мамадыш муниципаль районы башкарма комитеты Россия Федерациясе законнары нигезендә акчалата түләүләр рәвешендә матди ярдәм күрсәтү максатыннан түләнгән акчаларның исәбен алып бара.
8.2. Финанслау өчен бүлеп бирелә торган Мамадыш муниципаль районы бюджеты акчаларын максатсыз файдаланган өчен җаваплылык, әлеге Нигезләмәдә каралганча,  гамәлдәге законнар нигезендә билгеләнә.
8.3. Авыр тормыш хәлендә калган гражданнарга матди ярдәм күрсәтү турындагы нигезләмәне бозу ачыкланган очракта, акча Мамадыш муниципаль районы бюджетына кайтарылырга тиеш.
8.4. Әлеге Нигезләмәдә каралган акчаларның максатчан тотылышын контрольдә тоту Мамадыш муниципаль районы Контроль-хисап палатасы тарафыннан гамәлгә ашырыла.


















Авыр тормыш хәлендә 
калган гражданнарга
 матди һәм ашыгыч социаль 
ярдәм күрсәтү Нигезләмәсенә 1 № лы кушымта



Татарстан Республикасы Мамадыш
 муниципаль районы Башкарма комитеты 
җитәкчесе И.М. Дәрҗемановка
(кемнән)___________________________________
(Фамилиясе, исеме, атасының исеме)
___________________________________
___________________________________
(Түбәндәге адрес буенча теркәлгән)
___________________________________
Паспорт: серия_________№____________
Кем тарафыннан бирелгән____________
_____________________________________
Бирелү датасы__________________________
Бүлекнең коды _________________
ИНН_________________________
Телефон________________________

                                          ГАРИЗА                                                                                         
____________________________________________________________________________________________________________________________________________________________________________________________________________________________________________________________________________________________________________________________________________
________________ өчен миңа матди ярдәм күрсәтүегезне сорыйм. (мөрәҗәгать итүнең сәбәбе күрсәтелә).
Мин пенсионер/ инвалид булуымны хәбәр итәм_________________________________________
__________________________________________________________________________________
Пенсия размеры
Хәзерге вакытта (эшлим,/эшләмим)________________________________________
_______________________________________________________________________
Гаилә составы: (ялгыз яшәүче/ уртак яшәүдә гаиләнең барлык әгъзаларының да туу датасы һәм фамилиясе күрсәтелә)________________________________________________________________
____________________________________________________________________________________________________________________________________________________________________________________________________________________________________________________________________________________________________________________________________________
Акча средстволарын минем хисапка түбәндәге кредит оешмасына күчерүегезне сорыйм кредит оешмасының аталышы һәм банк реквизитлары күрсәтелә): _______________________________________________________________________
_______________________________________________________________________
Счет номеры:____________________________________________________________
“____” _________2018                                              ______________________
                                                                                      Мөрәҗәгать итүченең имзасы
                                 
                                                                                         





Мамадыш  муниципаль 
районы  Башкарма комитетының
 14.09.2018 ел, 492 нче санлы 
Карарына 2 № лы кушымта

Авыр тормыш хәлендә калган гражданнарга матди ярдәм 
күрсәтү буенча Эшче төркем составы

	1.
	Хуҗаҗанов М.Р.
	-
	Эшче төркемнең җитәкчесе, районның башкарма комитеты җитәкчесенең беренче урынбасары

	2.
	Никитин В.И.
	-
	Эшче төркемнең җитәкчесе урынбасары, районның башкарма комитеты җитәкчесенең урынбасары

	3.
	Григорьева О.Н.
	-
	Эшче төркемнең  сәркатибе, ТР Хезмәт, халыкны эш белән тәэмин итү һәм социаль яклау министрлыгының «Забота «халыкка социаль хезмәт күрсәтү үзәге хезмәт күрсәтү дәүләт автоном учреждениесе белгече

	
	Эшче төркем әгъзалары

	4.
	Әскаров А.Г.
	-
	Башкарма комитетның территориаль үсеш бүлеге җитәкчесе

	5.
	Васильева И.С.
	-
	Башкарма комитетның бухгалтерлык исәбе һәм хисап бүлеге җитәкчесе

	6.
	Сергеев А.Г.
	-
	Районның финанс бюджет палатасы җитәкчесе

	7.
	Хөснетдинова Л.Р.
	-
	.”Мамадыш районы халыкны эш белән тәэмин итү үзәге” дәүләт казна оешмасы җитәкчесе

	8.
	Ефимов Р.М.
	
	Башкарма комитетның хокук эшләре бүлеге җитәкчесе

	9.
	Сәләхетдинов И.И.
	-
	Башкарма комитетның торакны исәпкә алу һәм бүлү секторы җитәкчесе

	10.
	Кекишева Н.В.
	-
	Районның инвалидлар җәмгыяте рәисе (килешү буенча)

	11.
	Талипова Г.В.
	-
	Районның сугыш һәм хезмәт ветераннары Советы рәисе (килешү буенча)

	12.
	Тәхәвиева Г.М.
	-
	27нче санлы республика матди ярдәм күрсәтү үзәгенең Мамадыш муниципаль районындагы бүлеге мөдире, (килешү буенча)

	13.
	Хаҗиев Д.Ф.
	-
	Мамадыш үзәк район хастаханәсенең баш табибы, (килешү буенча)



 


 




Мамадыш  муниципаль 
районы  Башкарма комитетының
 14.09.2018 ел, 492 нче санлы 
Карарына 3 № лы кушымта

Авыр тормыш хәлендә калган гражданнарга матди ярдәм
күрсәтү буенча Эшче төркемне оештыру һәм аның эшчәнлеге тәртибе

1.Авыр тормыш хәлендә калган  гражданнарга матди ярдәм күрсәтү буенча Эшче төркемнең рәисе булып районның Башкарма комитеты җитәкчесенең беренче урынбасары тора.
     2. Эшче төркемнең составы Мамадыш  муниципаль районы Башкарма комитетының карары белән раслана.
     3. Эшче төркем Мамадыш Башкарма комитеты структур бүлекчәләренең җаваплы вәкилләреннән, социаль яклау органнары,сәламәтлек саклау, хезмәт һәм халыкны эш белән тәэмин итү учреждениеләре, иҗтимагый оешмалар вәкилләре катнашында төзелә.
    4. Эшче төркем утырышлары кирәк булганда, әмма айга кимендә бер тапкыр уздырыла.
    5. Эш тәртибе һәм регламенты рәис тарафыннан билгеләнә.
     6. Эшче төркем утырышы комиссия әгъзаларының гомуми саныннан кимендә яртысы булганда хокуклы булып тора.
    7. Эшче төркем эш материалларын тикшерү турында Карарны мөрәҗәгать итүче катнашыннан башка да  кабул итәргә хокуклы.
    8. Эшче төркем карарлары катнашучыларның күпчелек тавышы белән кабул ителә.
     9. Эшче төркем карарлары беркетмә белән рәсмиләштерелә, аңа эшче төркем рәисе һәм сәркатибе имза сала.
     10. Эшче төркем эшчәнлеген оештыру - техник яктан тәэмин итүне Мамадыш муниципаль районы башкарма комитетының бухгалтерлык исәбе һәм хисап бүлеге башкара.

